Dathly

Pa beth sy'n haeddu ‘i ddathlu?
Darganfod trysor cudd?

Ai llwyddiant mewn arholiad,
Neu'r Loteri, &’'i budd?

Dathlu Lliwgar

Yn 1797 glaniodd 1,400 o filwyr Ffrainc
yng Nghymru — er mwyn goresgyn y wlad.
Glaniodd y milwyr ger Abergwaun, sir

Benfro.

Mae'r digwyddiadau hynny a hanes yr
arwres, Jemeima Niclas o'i chwmni o
fenywod, yn cael eu cofio eleni yn ardal
Abergwaun gyda dathlu lliwgar a chyffrous.

Geirfa

dathlu fo celebrate
lliwgar colourful
glanio to land
milwyr soldiers
goresgyn conquer
digwyddiad/au event/s
arwr/es hero/heroine

yn cael eu cofio  are remembered

Digwyddiad mawr yn Nhyelclem

Profiad mawr yw cyfarfod é Brenda
Devonald. ‘Geordie” yw hi sy wedi
dysgu'r Gymraeg. Hi yw
ysgrifennydd CYD yn Nhyddewi,
prifddinas Cristnogaeth Cymru.

Penderfynodd drefnu Gyl
Eisteddfodol CYD ar ddydd Gwyl
Ddewi, yr Eisteddfod gyntaf yn
Nhyddewi ers blynyddoedd.
Dyma'r ddwy ochr yn dod ynghyd
—y Dysgwyr o'r siaradwyr rhugl - i
helpu. Penderfynodd hi hefyd
drefnu Twmpath Dawns yr un
noson. Ac yn fwy na dim, yr un
diwrnod, dyma hi’n agor siop lyfrau

Cymraeg Siop y Dyfrwr.

Cafwyd hwyl aruthrol yn yr
Eisteddfod, gyda dros ddau gant yn
bresennol; doniau arbennig iawn
yn canu, yn adrodd, yn dawnsio,
yn actio. Ac yna, cyflwynwyd dwy
gadair am “sgrifennu rhywbeth am
Ddwr”. Roedd un-deg dau o
gystadleuwyr ymhlith y Dysgwyr a
chwech ymhlith y siaradwyr rhugl.
Roedd y safon yn uchel dros ben.

(gweddill y stori ar dudalen 3)

Hywel MacDiarmid yn cyfeilio grvp dawnsio gwerin CYD Penfro

